
 

 

 

 

 

 

 

 

 

 

 

                                           

 

 

Sikolo sa la Sunda 1 
 

Toho ya tuto: Maata a tumelo 
 

 

  
Buka ya Bashemi 

 Sikolo sa lasunda sa mwa Malapa 

Balatiwa Bashemi 

Mwa amuhelwa kwa tuto ya sikolo sala sunda 1, yeli: “Maata a tumelo.” Pampili ye imifa liseli-nyana 
kamo mukona ku lutela tuto ye. 

Mo mu kona ku itukiseza ni kufa tuto 
 Ze tatama ki  zeñwi zeo mu swanela ku ezeza mwa ku itukiseza ni ku fela tuto ye. 

Muhato Sa kueza 

1.  
Mu kene fa likepe la Keleke ya ba Apositola ba Banca, ka ku sebelisa likepe le fa WhatsApp: 
https://bit.ly/3NACSSHS  

2.  

Mu be ni lisebeliso ze tatama kuli mu kone ku itukiseza kufa hande  tuto: 
• Bibele 
• Mapampili a lukisizwe kale a tuto ye. 
• Buka mwa sebeleza mwanana, lipotoloto ni lipendiso za banana, ni zeñwi cwalo. 
• Maswaniso aku buha a lukisizwe a kona ku sebeliswa ku ekeza fa halimu a tuto (ha ku konahala) 
• Katekisema ni buka ya lipuzo ni likalabo (Kwa banana ba bali mwa litopa za Tiisezo) 
Mamela:   
2.1: Nako yende yakufa tuto ki la Sunda ka kusasani, ka samulaho a sebelezo, sina banana ha ba 

fiwanga lituto ka nako yeo. 
2.2. Mukupiwa ku eza tuto ye bukuswani ha ku konahala, ka ku hupula nako nyana yeo banana ba 

kona ku teeleza ni ku utwisisa hande. 
       (Mu sike mwa bulela ze sa ami tuto) ya mwanana – Ki mina mu ziba ahulu mwana mina ni ku 

fita.   
Ka mulao, sikolo sa la Sunda hasi swaneli ku fitelela mizuzu ye mashumi a mane nito tu keta 
lizoho (45 minutes). 

2.3: Lituto li kauhanyizwe ka litopa (Sikolo sa la Sunda, Lituto za  Bibele ni Tiisezo) 

2.4: Mulizeze kapa ku ikopanya ni muluti wa sikolo sa la Sunda ha mu tokwa tuso kwa lisebeliso  ze 
bulezwi. 

3.  Mu lapele (Mubone tapelo ye ñozwi, kwa mafelelezo) mi mukupe Mulimu kuli ami eze sisebeliso 
mwa kufa tuto ye, ka mwa latela. 

4.  
Mu eze sibaka sa tuto kuba se sinde (ku sina lilata) fo mina ni mwanana mu bani  buino bo buswana.  

Ka mutala: Mu ine fa lishasha/ fa museme kapa fa lipula ku potoha tafule  

5.  
Mu eze sibaka sa tuto kuba se sinde (ku sina lilata) fo mina ni mwanana mu bani  buino bo buswana.  

Ka mutala: Mu ine fa lishasha/ fa museme kapa fa lipula ku potoha tafule  

6.  Mu iñolele tu ñusanyana twa butokwa to mubata ku hupula ha mufa tuto.   

  

https://bit.ly/3NACSSHS

Mufe tuto ya Sikolo sa la Sunda 1, mwa malapa 

Mo kuswanehela ku itukiseza ni kufa tuto ye 

Lu zwela pili ku mifa mikwa, yeo muswanela ku itukiseza ni ku fa tuto ye: 

Muhato Sa Kueza 

7.  Mu utwisise butokwa bwa tuto, yeo mwanana a swanezi ku mamela ni ku sa libala. 

8.  Mu fe mwana mina tuto ye, ka ku mukandekela likande la tuto.  Mu kona ni haiba ku mu 
balela likande le ha mu tabela.  

9.  Mu supeze mwana mina video, mi muketele butokwa mwa tuto ye. 

10.  Mu bulelele ni ku susuweza mwana mina kuli a eze musebezi o mwa buka ya hae, ya 
sikolo sa la sunda. 

11.  Mu lapele kapa mu kupe mwanana kuli a lapele kaku kwala tuto. 

 

Lisebeliso ze fumaneha kuama Sikolo sa mwa malapa 
Ze tatama ki lisebeliso ze kona ku ekeza ni ku tiiseza butokwa bwa tuto: 

1.  Mu eze likepe la WhatsApp la ku ikambota tuto ye ni mabasi a maňwi a sikolo sa la 
sunda. 

2. Mu ambole ni bashemi ba baňwi kuli mube ni kutwisiso ku amana ni tuto pili mu sika 
ifa kale ku mwana mina. 

3. Mu be baba lukuluhile, ku batisisa litaba zeňwi kuama tuto ye.  

4. Muongaongi ni muluti wa sikolo sa la Sunda mwa kopano yamina ba itukiselize ku mi 
tusa. 

Tuto 
Toyo ya tuto    Maata a tumelo 

Timana ya Bibele   Luka 7:1-10 

 

Mutomo/ butokwa bwa tuto  Butokwa bwa tuto ye ki kuli:   

  Banana ba utwisisa kuli ba kona ku sepa Mulimu. Ha ba 
kupa sesimwi ku Mulena, u kaba utwa ni ku ba alaba ka 
kuya ka tato ya hae.  

 

Tuto ye kusufalizwe: 

• Nduna/muzamaisi neli mulwani wa Muroma ya na zamaisa masole ba mwanda. Maroma ne ba 
sa lumeli ku Jesu, ni hakuli cwalo nduna/muzamaisi yo na ziba Jesu mi na ziba zeo Jesu na 
ezize. 
 

• Na sina lunya kwa ma Juda. Na lukile, na na ni buikokobezo, mi na supeza ku bilaelela ba 
bamwi pili.   

 
• Yo muñwi wa batanga ba hae n'a kula hahulu, mi taba ye nei sika mutabisa. Na ziba kuli Jesu 

nana ni maata aku folisa. A lumela ba bañwi ku ba babahulu ba Majuda ku yo mu kupa kuli a 
to mu foliseza mutanga hae. Ha ba to fita ku Jesu, ba pihelela ku mu kupa, ba li, “Mutu yo luli 
u swanelwa ku tusiwa. U lata sicaba sa luna,ki mutu yo munde.  
 

• Jesu na bata ku ya kwandu ya nduna yo kono yena a ikutwa kuli ne ku sa swaneli, neli kuli 
Jesu a tahe mwa ndu ya hae, mi akupa kuli Jesu a laele feela manzwi aku folisa. Na lumela ni 
ku sepa kuli mutanga hae u ka foliswa ki linzwi liliñwi feela ha li bulezwi ki Jesu.  

 
• Nto ya butokwa ki kuli Nduna na supelize tumelo ye tiile ka ku bulela kuli nesi kuli haisi kuli Jesu 

a tahe ku mutanga, kono na kona ku bulela feela linzwi mi naka foliswa/fola.  
 

• Jesu a sikuluhela kwa batu ba ne ba mu latelezi, mi a li ku bona, “ye ki yona tumelo ni sepo 
yeni bata kuli mu be ni yona”, Ku musepa luli, ku lumela ku yena ni ku ndatahe ya kwa lihalimu. 
Jesu na folosize mutanga. 

Tuto ye italusaňi ku luna kacenu? 

• Lu bana ba Mulimu, mi lwa ziba kuli Mulimu ki ya Maata.  
 

• Lu swanela ku sepa Mulimu wa luna ka ku tala. 
 

• Lu ziba kuli, lu kona ku bulelela Ndataluna ya kwa lihalimu litakazo ni likupo za luna kaufela. 
 

• Lu lumela ka ku tala kuli, u ka luketela/lufa zeli za butokwa ku luna.  
 

• Mulena Jeus u bata kuli, lu be ni lipulu zena ni sepo ni tumelo inge za banana.. 

 

Lipuzo zemwi ze lu kona ku buza: 
Puzo: Nduna/muzamaisi wa masole ki sika maña? U talime fa siswaniso mwa buka ya hao kuli u 
fumane Kalabo.   

 
Kalabo: Nduna/Muzamaisi ki losile leli tiile, leli fa milao ku babamwi- munna wa situlo se si pahami 
sa butokwa mwa busole bwa Maroma. 

 
Puzo: Kana nduna wa masole yo neli munna ya maswe? 

 
Kalabo: Batili, neli munna ya na lukile luli nako kaufela, mi nan a ni tuso kwa Majuda, na lukile 
cwalo ni ku mutanga hae. 

 
Puzo: Kana na kuteka ni ku tompa Jesu nji?  

 
Kalabo: Eni, kona libaka ha na  ikutwa kuli ne ku sa swaneli kuli Jesu a kene mwandu ya hae.  

 
Puzo: Jesu na folisize cwañi mutanaga hae?  

 
Kalabo: Ka ku bulela manzwi…. “kakuli u lumezi, ku ka bacwalo” 

 
Puzo: Kiñi Jesu ha na folisize mutanga hae, a sika ya kwa ndu ya nduna yoo?  

 
Kalabo: Jesu a bulela ali: “Munna yo wa ni sepa luli. Linzwi li li liñwi ki le li ñata ku yena. U 
lumela mwa maata aka a sika bona makazo ni haiba iliñwi." 

 
  Puzo: Jesu na bulezi kuli lu swanela ku eze sika mañi kuli lu yo kena mwa mubuso wa hae? 
 
Kalabo: Jesu na bulezi kuli lu swanela ku lumela ku yena ni ku musepa luli, sina nduna yo, kuli lu 
yo kena mwa mubuso wa hae.  

Tapelo ya bo Ndate ni Boma ye fiwa pili tuto isi ka tateka: 
 

Mulimu ya lateha. Lwa itumela kwa lizazi la kachenu 
Fuyola bashemi ni banana ba luna 
Tusa kuli lukone ku lemuha ku bateni kwa Hao  
Fuyola tuto ye lu taba ni yona  
Lwa kupa, ulu lute mo lu swanela kuku sebeleza  
Mi ulutuse ku eza tato ya Hao  
Kuli lu hule mwa kuba bukaufi ni wena  
Luma Jesu ato lunga  
Mi ulutuse kuba baba itukiselize ku mukatanyeza 
 

Amen 


